
Die wêreldwyd bekende kerkleier en teoloog Prof Wolfgang Huber is vanjaar die spreker by die derde twee-jaarlikse D.W. (Dawid) de Villiers Gedenklesings op Vrydag 6 Augustus by die Fakulteit Teologie, Universiteit Stellenbosch. Prof. de Villiers was 'n professor aan en ook dekaan van dié fakulteit. 

Die temas van die lesings is "Religion and Violence in a Globalised World" (09:30 tot 10:30) en "Overcoming Violence: A basic Task of Christian Churches" (11:00 tot 12:00). 
Prof Huber het pas afgetree as biskop van die Evangeliese Kerk in Berlyn-Brandenburg en voorsitter van die Raad van die Evangeliese Kerk in Duitsland. Hy spesialiseer veral in etiese vraagstukke en het oor die jare invloedryke werk gelewer rondom temas soos vrede en geweld, sosiale en ekonomiese geregtigheid, en vrae rondom ekologiese en bio-etiek. As biskop het hy oor die afgelope jare wye bekendheid verwerf as openbare figure en spreker. 

Hy is steeds as professor verbonde aan die Humboldt Universiteit in Berlyn en die Heidelberg Universiteit en is sedert vanjaar ook 'n navorsingsgenoot aan die Stellenbosse Instituut vir Gevorderde Navorsing. Hy het jarelange verbintenisse met die Suid-Afrikaanse kerke en gemeenskap. 

Almal wat in dié aktuele onderwerpe belang stel, is hartlik welkom om te kom luister na hierdie kenner en gewilde spreker. Tee sal bedien word.

Navraag: Marieke Brand, tel (021) 808 2142, epos mariekeb@sun.ac.za

